
 

 

 

 
 
 
 
 

 
 
 

PERANGKAAN PERDAGANGAN LUAR MALAYSIA 

 

PERDAGANGAN MALAYSIA KEKAL KUKUH PADA JANUARI 2026, PERMULAAN 

TAHUN YANG MEMBERANGSANGKAN# 

 

Nilai Perdagangan, Eksport, Import dan Lebihan Dagangan Tertinggi Direkodkan 

bagi Bulan Januari 

 

Prestasi perdagangan Malaysia pada Januari 2026 kekal kukuh, mencerminkan daya 

tahan serta daya saing negara dalam perdagangan antarabangsa pada awal tahun. 

Jumlah perdagangan meningkat sebanyak 12.6% tahun ke tahun kepada RM272.37 

bilion, disokong oleh pengembangan eksport untuk bulan ketujuh berturut-turut yang 

mencatat pertumbuhan dua digit sebanyak 19.6% kepada RM146.87 bilion, manakala 

import meningkat secara sederhana sebanyak 5.3% kepada RM125.50 bilion. Lebihan 

dagangan meneruskan momentum positif untuk bulan ke-69 berturut-turut sejak Mei 

2020, berjumlah RM21.37 bilion. Perdagangan, eksport, import dan lebihan dagangan 

masing-masing merekodkan nilai bulanan tertinggi bagi bulan Januari. 

 

Prestasi eksport bulanan yang memberangsangkan ini didorong terutamanya oleh 

permintaan kukuh terhadap barangan perkilangan, khususnya barangan elektrik dan 

elektronik (E&E), yang mencatat pertumbuhan sebanyak 39.5% atau hampir RM20 

bilion. Pertumbuhan eksport turut disokong oleh kenaikan eksport barangan optik dan 

saintifik serta jentera, kelengkapan dan peralatan. 

 

Dari segi pasaran, eksport ke kesemua rakan dagang utama menunjukkan 

peningkatan, diterajui oleh pertumbuhan dua digit yang kukuh ke Republik Rakyat 

China (China), Amerika Syarikat (AS), Taiwan dan Kesatuan Eropah (EU), manakala 

eksport ke ASEAN naik pada kadar yang lebih sederhana. Eksport ke rakan dagang 

Perjanjian Perdagangan Bebas (FTA) turut meningkat, khususnya ke Hong Kong 

Special Administration Region of China (Hong Kong SAR), Republik Korea (ROK), 

Mexico, India, United Kingdom (UK), Emiriah Arab Bersatu (UAE) dan New Zealand. 

Eksport ke Taiwan dan Hong Kong SAR merekodkan nilai bulanan tertinggi setakat ini. 

 

Didorong oleh prestasi ini, ekonomi Malaysia mencatat pertumbuhan paling kukuh 

dalam tempoh tiga tahun pada 2025, disokong oleh permintaan domestik yang berdaya 

tahan, prestasi eksport yang mantap serta pelaburan yang berterusan, menurut 

Jabatan Perangkaan Malaysia (DOSM). Keluaran Dalam Negeri Kasar (KDNK) pada 

tahun 2025 merekodkan prestasi tahunan terbaik negara sejak 2022, berkembang 5.2% 

(2024: 5.1%).  

 

Melangkah ke hadapan, MITI bersama MATRADE kekal komited untuk memperkukuh 

pertumbuhan eksport melalui pemanfaatan rangkaian FTA Malaysia, pengukuhan libat 

urus dengan rakan dagang utama, penerokaan pasaran baharu serta penyediaan 

sokongan menyeluruh kepada pengeksport tempatan bagi meningkatkan daya saing, 

memperkukuh ketahanan seterusnya mencapai pertumbuhan jangka panjang yang 

mampan. 

 

Butiran lanjut mengenai Prestasi Perdagangan Malaysia bulan Januari 2026 boleh 

didapati di Lampiran di bawah, yang perlu dibaca bersama dengan Nota yang 

mengiringi laporan ini. 

 

KEMENTERIAN PELABURAN, PERDAGANGAN DAN INDUSTRI 

20 FEBRUARI 2026 

Nota kaki: Syarikat-syarikat Malaysia digalakkan untuk memanfaatkan sepenuhnya 

sokongan dan bantuan yang tersedia bagi mengembangkan capaian mereka di 

peringkat global, memperkukuh pertumbuhan serta kekal berdaya saing di pasaran 

antarabangsa. Untuk maklumat lanjut mengenai perkhidmatan sokongan eksport, sila 

layari:https://www.matrade.gov.my/en/25-malaysian-exporters/services-for-

exporters/111-exports-assistance 

 

Mengenai MITI 

 

MITI ialah pemacu utama dalam menjadikan Malaysia sebagai destinasi pilihan untuk 

pelaburan berkualiti dan mengukuhkan lagi status negara yang semakin meningkat sebagai 

sebuah negara perdagangan yang berdaya saing di peringkat dunia. Objektif dan peranannya 

berorientasi kepada memastikan pembangunan pesat ekonomi Malaysia serta membantu 

mencapai matlamat negara untuk menjadi sebuah negara maju. 

 

Pertanyaan media:  

Unit Komunikasi Strategik, MITI 

Tel : +603 6200 0083 
Faks : + 603 6206 4293 
Email : alluks@miti.gov.my 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

https://www.matrade.gov.my/en/25-malaysian-exporters/services-for-exporters/111-exports-assistance
https://www.matrade.gov.my/en/25-malaysian-exporters/services-for-exporters/111-exports-assistance
mailto:alluks@miti.gov.my

Prestasi Eksport Sektor Utama  

 

Barangan E&E Menerajui Pertumbuhan Eksport 

 
Pada Januari 2026, eksport barangan perkilangan yang merangkumi 86.7% daripada 

jumlah eksport Malaysia, merekod pertumbuhan kukuh dua digit 22.3% tahun ke tahun 

kepada RM127.36 bilion. Prestasi memberangsangkan ini didorong terutamanya oleh 

peningkatan ketara eksport barangan E&E, yang melonjak 39.5% atau hampir RM20 

bilion, diikuti oleh barangan optik dan saintifik serta jentera, kelengkapan dan peralatan. 

 

Eksport keluaran pertanian (syer 6.0%) menyusut 2.7% tahun ke tahun kepada RM8.88 

bilion pada Januari 2026. Penurunan ini disebabkan oleh harga eksport minyak sawit 

dan keluaran pertanian berasaskan minyak sawit yang lebih rendah, meskipun kuantiti 

eksport meningkat. 

 

Sementara itu, eksport hasil galian (6.0%) kembali meningkat sebanyak 2.7%  

tahun ke tahun kepada RM8.76 bilion, disokong oleh eksport bijih logam dan serpihan 

logam yang lebih kukuh. 

 

Barangan eksport utama pada Januari 2026:   

 

• Barangan E&E, bernilai RM70.53 bilion dan merangkumi 48.0% daripada jumlah 

eksport, meningkat 39.5% berbanding Januari 2025;  

• Keluaran petroleum, RM8.13 bilion, 5.5% daripada jumlah eksport, ↓16.7%;  

• Jentera, kelengkapan dan peralatan, RM6.63 bilion, 4.5% daripada jumlah eksport, 

↑13.0%; 

• Minyak sawit dan keluaran pertanian berasaskan minyak sawit, RM6.53 bilion, 4.4% 

daripada jumlah eksport, ↓2.3%; dan 

• Barangan optik dan saintifik, RM5.78 bilion, 3.9% daripada jumlah eksport, ↑36.2%. 

 

Berdasarkan perbandingan bulan ke bulan, eksport hasil galian meningkat 3.2% 

manakala eksport barangan perkilangan dan keluaran pertanian masing-masing 

menyusut sebanyak 4.2% dan 9.3%. 

Prestasi Perdagangan dengan Pasaran Utama     

 

Pada Januari 2026, perdagangan Malaysia dengan rakan dagang utama iaitu ASEAN, 

China, AS, Taiwan dan EU merangkumi 70.3% daripada jumlah perdagangan. 

ASEAN –Eksport Rekod Pertumbuhan Ketujuh Bulan Berturut-turut 
 

Perdagangan dengan ASEAN pada Januari 2026 yang menyumbang 25.0% kepada 

jumlah perdagangan Malaysia, meningkat 9.3% tahun ke tahun kepada RM67.97 bilion. 

Eksport naik 7.1% kepada RM39.42 bilion, merupakan pertumbuhan yang ketujuh 

bulan berturut-turut, dipacu oleh permintaan kukuh terhadap barangan E&E, barangan 

optik dan saintifik serta barangan perkilangan logam. Import dari ASEAN berkembang 

12.5% kepada RM28.55 bilion. 

Pecahan eksport ke negara ASEAN: 

• Singapura   RM20.93 bilion, meningkat 0.4%, tahun ke tahun; 

• Thailand   RM5.60 bilion, ↑9.8%; 

• Viet Nam  RM5.05 bilion, ↑60.0%; 

• Indonesia   RM4.69 bilion, ↑10.0%; 

• Filipina  RM2.22 bilion, ↓6.4%; 

• Myanmar  RM342.9 juta, ↑34.2%;  

• Kemboja  RM322.8 juta, ↑23.4%;  

• Brunei   RM252.0 juta, ↓52.5%; 

• Lao PDR  RM9.6 juta, ↑64.8%; dan 

• Timor-Leste  RM2.0 juta, ↓23.2%. 

 

Peningkatan eksport telah direkodkan ke Singapura, meningkat sebanyak RM82.4 juta 

tahun ke tahun, Thailand, yang berkembang sebanyak RM499.7 juta dan Viet Nam, 

yang bertambah sebanyak RM1.90 bilion, disokong oleh permintaan kukuh terhadap 

barangan E&E. 

 

Berdasarkan perbandingan bulan ke bulan, eksport meningkat 1.5%, manakala 

perdagangan dan import masing-masing mengurang 0.5% dan 3.0%. 

China – Perdagangan, Eksport dan Import Catat Pertumbuhan Dua Digit 
 

Perdagangan dengan China pada Januari 2026 yang merangkumi 17.8% daripada 

jumlah perdagangan Malaysia, meningkat 17.1% tahun ke tahun kepada RM48.53 

bilion. Eksport kembali meningkat dengan pertumbuhan dua digit 16.1% kepada 

RM15.47 bilion, didorong oleh eksport yang kukuh bagi bijih logam dan serpihan logam, 

barangan E&E serta barangan makanan diproses. Import dari China meningkat 17.6% 

kepada RM33.06 bilion. 

 

Berbanding Disember 2025, perdagangan, eksport dan import masing-masing menurun 

sebanyak 9.5%, 17.2% dan 5.3%. 

 

AS – Barangan E&E Pacu Pertumbuhan Eksport  

 

Pada Januari 2026, perdagangan dengan AS yang mewakili 11.6% daripada jumlah 

perdagangan Malaysia, meningkat 11.1% tahun ke tahun kepada RM31.63 bilion. 

Eksport meningkat bagi dua bulan berturut-turut, melonjak 33.9% kepada RM23.10 

bilion, dipacu oleh kenaikan permintaan terhadap barangan E&E. Import dari AS 

menguncup 24.0% kepada RM8.52 bilion. 

 

Berbanding Disember 2025, perdagangan, eksport dan import masing-masing menurun 

sebanyak 14.4%, 17.5% dan 5.0%. 

 

Taiwan – Eksport Melonjak ke Paras Tertinggi Baharu 
 

Pada Januari 2026, perdagangan dengan Taiwan yang merangkumi 8.4% daripada 

jumlah perdagangan Malaysia, meningkat 11.6% tahun ke tahun kepada  

RM22.82 bilion. Prestasi ini didorong oleh lonjakan eksport ke paras tertinggi baharu, 

berkembang 79.4% kepada RM9.93 bilion dan merupakan pertumbuhan dua digit 

keempat bulan berturut-turut. Peningkatan ini disumbangkan oleh eksport yang kukuh 

bagi barangan E&E, barangan optik dan saintifik serta jentera, kelengkapan dan 

peralatan. Sementara itu, import dari Taiwan mengurang 13.6% kepada RM12.89 

bilion. 

Berbanding Disember 2025, perdagangan, eksport dan import masing-masing naik 

sebanyak 10.8%, 14.0% dan 8.4%. 

 

EU – Pertumbuhan Eksport yang ke-12 Bulan Berturut-turut 

 

Pada Januari 2026, perdagangan dengan EU yang merangkumi 7.5% daripada jumlah 

perdagangan Malaysia, meningkat 19.8% kepada RM20.53 bilion berbanding bulan 

yang sama tahun sebelumnya. Eksport berkembang bagi 12 bulan berturut-turut, 

mencatat pertumbuhan kukuh dua digit 26.0% kepada RM12.21 bilion, disokong oleh 

pertambahan eksport barangan E&E, keluaran petroleum serta kelengkapan 

pengangkutan. Import dari EU meningkat 11.9% kepada RM8.32 bilion. 

 

Pecahan eksport ke 10 pasaran utama EU yang mewakili 92.6% daripada jumlah 

eksport Malaysia ke rantau ini adalah: 

• Belanda  RM4.36 bilion, meningkat 30.0%, tahun ke tahun; 

• Jerman   RM2.83 bilion, ↑1.2%; 

• Perancis            RM973.4 juta, ↑147.5%; 

• Belgium   RM684.0 juta, ↑16.1%; 

• Republik Czech RM653.6 juta, ↑104.8%; 

• Poland              RM491.2 juta, ↑84.2%;  

• Itali    RM454.2 juta, ↓13.9%; 

• Hungary  RM312.6 juta, ↑50.0%;  

• Sepanyol  RM280.0 juta, ↓45.5%; dan 

• Austria             RM261.6 juta, ↑190.8%. 

 

Di antara pasaran utama yang merekodkan peningkatan eksport adalah Belanda, yang 

naik sebanyak RM1.00 bilion tahun ke tahun serta Perancis yang bertambah sebanyak 

RM580.1 juta, disokong oleh eksport kukuh barangan E&E. Sementara itu, eksport ke 

Jerman meningkat RM34.8 juta, berikutan pertumbuhan eksport barangan optik dan 

saintifik. 

 

Berdasarkan perbandingan bulan ke bulan, perdagangan, eksport dan import masing-

masing menyusut sebanyak 5.3%, 2.1% dan 9.7%. 

Perdagangan dengan Rakan Dagang FTA  

 

Pada Januari 2026, perdagangan dengan rakan dagang FTA yang merangkumi 65.7% 

daripada jumlah perdagangan Malaysia, meningkat 14.0% tahun ke tahun kepada 

RM178.86 bilion. Eksport ke rakan dagang FTA naik 14.5% kepada RM95.22 bilion 

manakala import berkembang 13.5% kepada RM83.64 bilion. 

 

Peningkatan eksport direkodkan ke Hong Kong SAR, yang melonjak sebanyak 58.0% 

kepada RM11.66 bilion; ke ROK, meningkat 27.6% kepada RM4.65 bilion serta ke 

Mexico, yang melonjak 122.1% kepada RM3.03 bilion, berikutan kenaikan eksport 

barangan E&E. Eksport ke Hong Kong SAR turut mencatat nilai bulanan tertinggi 

setakat ini. 

 

Pada masa sama, eksport ke India meningkat 35.7% kepada RM4.73 bilion, manakala 

eksport ke UAE bertambah 18.1% kepada RM1.42 bilion, disokong oleh eksport minyak 

sawit dan keluaran pertanian berasaskan minyak sawit yang lebih tinggi. 

 

Sementara itu, eksport ke UK berkembang 35.3% kepada RM875.0 juta berikutan 

permintaan kukuh terhadap barangan kertas dan pulpa serta eksport ke New Zealand 

naik 2.6% kepada RM518.4 juta didorong oleh permintaan yang lebih tinggi bagi kimia 

dan bahan kimia. 

 

Berbanding Disember 2025, perdagangan, eksport dan import masing-masing menurun 

sebanyak 3.7%, 1.5% dan 6.0%. 

 

Prestasi Import  

 

Jumlah import pada Januari 2026 meningkat 5.3% tahun ke tahun kepada RM125.50 

bilion. Tiga kategori utama import mengikut kegunaan akhir, yang merangkumi 67.9% 

daripada jumlah import, adalah seperti berikut: 

• Barangan perantaraan, bernilai RM57.65 bilion atau 45.9% daripada jumlah 

import, menguncup 5.1% tahun ke tahun, berikutan penurunan import alat ganti 

dan aksesori barangan modal bukan kelengkapan pengangkutan; 

 

• Barangan modal, bernilai RM15.80 bilion atau 12.6% daripada jumlah import, 

menurun 20.7%, disebabkan oleh pengurangan import barangan modal bukan 

kelengkapan pengangkutan; dan 

 

• Barangan penggunaan, bernilai RM11.73 bilion atau 9.3% daripada jumlah 

import, meningkat 16.7%, disokong oleh kenaikan import barangan tahan lama. 

 

Berbanding Disember 2025, jumlah import menurun 4.0%. Import barangan modal 

meningkat 4.4%, manakala import barangan perantaraan dan barangan penggunaan 

masing-masing menyusut sebanyak 5.5% dan 5.8%. 

Nota: 

 

• Perlu diambil perhatian bahawa dari segi konsep, angka eksport dan import dalam perangkaan perdagangan luar negeri 

adalah berbeza daripada apa yang terdapat dalam akaun barangan untuk perhitungan imbangan pembayaran. 

Penyusunan perangkaan perdagangan antarabangsa biasanya dibuat berdasarkan rekod kastam yang mencerminkan 

pergerakan barangan fizikal dari satu sempadan ke sempadan yang laindan mengikut garis panduan antarabangsa 

mengenai konsep-konsep dan definisi-definisi contohnya International Merchandise Trade Statistics: Concepts and 

Definitions 2010 (IMTS 2010) yang berbeza dengan prinsip-prinsip Sistem Akaun Negara (SNA) dan perhitungan 

Imbangan Pembayaran (BOP). Dalam SNA, barangan didefinisikan sebagai “barangan fizikal yang ada permintaan dan 

di mana hak milik boleh dikenal pasti serta hak miliknya boleh dipindahkan dari satu institusi ke institusi lain melalui 

pasaran”.  

 

• Ini adalah keluaran awalan, keterangan terperinci akan diterbitkan dalam laporan “PERANGKAAN PERDAGANGAN 

LUAR NEGERI BULANAN” yang akan dikeluarkan oleh Jabatan Perangkaan Malaysia, untuk kegunaan umum pada 

Jumaat, 27 Februari 2026 dan boleh dimuat turun melalui eStatistik di portal Jabatan Perangkaan Malaysia 

(https://newss.statistics.gov.my/newss-portalx/ep/epLogin.seam).  

 

• Siaran media ini boleh diakses daripada portal Kementerian Pelaburan, Perdagangan dan Industri 

(http://www.miti.gov.my) dan Perbadanan Pembangunan Perdagangan Luar Malaysia (http://www.matrade.gov.my).  

 

• Data bulan Januari 2026 adalah provisional dan tertakluk kepada semakan/pindaan dalam keluaran berikutnya. 

 

• Mulai bulan rujukan April 2018, pemilihan kod untuk eksport dan import bagi minyak sawit dan keluaran pertanian 

berasaskan minyak sawit telah dikaji semula serta dikemaskini untuk lebih mewakili barangan tersebut dan ini telah 

menyebabkan sedikit perubahan pada data. 

 

• 24 rakan dagang FTA terdiri daripada China, Singapura, Jepun, Thailand, Republik Korea, Indonesia, India, Australia, 

Viet Nam, Filipina, New Zealand, Türkiye, Pakistan, Myanmar, Kemboja, Brunei, Chile, Lao PDR, Hong Kong SAR, 

Kanada, Mexico, Peru, United Kingdom dan Emiriah Arab Bersatu. 

 

• Mulai bulan rujukan Februari 2020, United Kingdom tidak lagi menjadi ahli Kesatuan Eropah (EU). 

 

• Mulai bulan rujukan November 2025, Timor Leste menjadi ahli ke-11 ASEAN. 

 

• Bermula bulan rujukan Jun 2022, Harmonised Commodity description and Coding system 2022 (HS2022) yang juga 

dikenali sebagai Perintah Duti Kastam (PDK2022) telah digunakan dalam penyusunan Perangkaan Perdagangan Luar 

Negeri (barangan). Klasifikasi ini menggantikan HS2017 yang digunapakai daripada April 2017 sehingga Mei 2022. 

Walau bagaimanapun, pengkelasan mengikut Standard International Trade Classification (SITC) Rev.4 masih digunakan 

dengan penyelarasan bersesuaian. 

 

• WTO merujuk kepada perdagangan barangan manakala IMF merujuk kepada barangan dan perkhidmatan. 

 

• Jumlah tidak semestinya terhasil disebabkan pembundaran. 

JADUAL 1: RINGKASAN PERDAGANGAN LUAR MALAYSIA  

 

 

 

 

 

 

 

 

 

 

 

 

 

 

 

 

 

Tahun/ 
Jumlah  
Eksport 

Jumlah  
Import 

Imbangan 
Perdagangan  

Jumlah  
Perdagangan 

Tempoh (RM Juta) (RM Juta) (RM Juta) (RM Juta) 
            

2025p            
Januari     122,814.0    119,155.1    3,658.9    241,969.2  
Februari    118,241.9    105,624.9    12,616.9    223,866.8  
Mac    137,303.6    112,534.8    24,768.8    249,838.4  
April     133,499.4    128,369.4    5,130.0    261,868.8  
Mei    126,617.6    125,857.7    759.9    252,475.2  
Jun    121,549.8    113,145.3    8,404.5    234,695.1  
Julai   140,062.7    125,457.7    14,605.0    265,520.4  
Ogos   131,318.4    115,468.6    15,849.8    246,786.9  
September    139,026.3    118,796.0    20,230.3    257,822.3  
Oktober   148,329.8    127,912.1    20,417.6    276,241.9  
November    134,935.1    128,849.9    6,085.2    263,784.9  
Disember     152,774.6    130,708.2    22,066.4    283,482.9  
2025(Jan-Dis) p  1,606,473.0        1,451,879.8   154,593.3   3,058,352.8 
         
2026p            
Januari  146,870.0   125,504.9   21,365.1   272,374.9 
            
Perubahan m-o-m (%)  -3.9   -4.0   -3.2   -3.9 
Perubahan  y-o-y (%)  19.6   5.3   483.9   12.6 

JADUAL 2: BARANGAN UTAMA EKSPORT (JANUARI 2026) 

Barangan Jan 
2026p 

Dis  
2025p 

Jan 
2025p 

Perubahan 
m-o-m 

Perubahan 
y-o-y 

 RM Juta RM Juta RM Juta % % 

Jumlah Eksport 146,870.0 152,774.6 122,814.0 -3.9 19.6 

Barangan E&E 70,526.9 73,470.3 50,564.6 -4.0 39.5 

Keluaran Petroleum  8,126.8 7,930.5 9,759.3 2.5 -16.7 

Jentera, Kelengkapan & 
Peralatan 6,631.3 7,185.3 5,868.2 -7.7 13.0 

Minyak Sawit & Keluaran 
Pertanian Berasaskan 
Minyak Sawit 6,530.0 7,505.3 6,687.1 -13.0 -2.3 

Barangan Optik & Saintifik 5,775.4 6,129.7 4,241.7 -5.8 36.2 

Barangan Perkilangan Logam 5,276.6 5,960.0 5,006.3 -11.5 5.4 

Kimia & Bahan Kimia 5,071.9 5,693.9 5,503.6 -10.9 -7.8 

LNG 4,973.8 4,479.5 5,245.3 11.0 -5.2 

Barangan Makanan Diproses 3,206.0 3,343.1 2,752.0 -4.1 16.5 

Barangan Perkilangan 
Berasaskan Minyak Sawit 3,157.8 3,318.4 3,288.1 -4.8 -4.0 

 

 

JADUAL 3: PASARAN UTAMA EKSPORT (JANUARI 2026) 

Sumber Jan 
2026p 

Dis  
2025p 

Jan 
2025p 

Perubahan 
m-o-m 

Perubahan 
y-o-y 

RM Juta RM Juta RM Juta % % 

Jumlah Eksport 146,870.0 152,774.6 122,814.0 -3.9 19.6 

AS 23,103.7 27,992.4 17,254.7 -17.5 33.9 

Singapura 20,932.6 19,650.5 20,850.1 6.5 0.4 

China 15,468.0 18,682.9 13,319.7 -17.2 16.1 

Hong Kong SAR  11,657.6 10,990.9 7,377.5 6.1 58.0 

Taiwan 9,929.5 8,708.8 5,534.4 14.0 79.4 

Jepun 7,441.6 5,935.6 7,473.3 25.4 -0.4 

Thailand  5,600.6 5,375.4 5,101.0 4.2 9.8 

Viet Nam  5,051.2 5,768.2 3,156.2 -12.4 60.0 

India 4,734.0 5,188.4 3,489.7 -8.8 35.7 

Indonesia 4,687.5 5,234.1 4,262.9 -10.4 10.0 

JADUAL 4: BARANGAN UTAMA IMPORT (JANUARI 2026) 

Barangan Jan 
2026p 

Dis  
2025p 

Jan 
2025p 

Perubahan 
m-o-m 

Perubahan 
y-o-y 

RM Juta RM Juta RM Juta % % 

Jumlah Import 125,504.9 130,708.2 119,155.1 -4.0 5.3 

Barangan E&E 49,521.9 50,669.1 46,319.3 -2.3 6.9 

Jentera, Kelengkapan & 
Peralatan  11,075.7 11,389.1 9,610.8 -2.8 15.2 

Keluaran Petroleum 8,324.6 8,582.9 9,108.4 -3.0 -8.6 

Kimia & Bahan Kimia 7,905.6 8,199.9 7,746.9 -3.6 2.0 

Barangan Perkilangan Logam 5,886.1 5,927.5 5,606.9 -0.7 5.0 

Petroleum Mentah 3,910.0 2,259.0 4,181.8 73.1 -6.5 

Kelengkapan Pengangkutan  3,466.5 6,385.7 4,529.7 -45.7 -23.5 

Barangan Optik & Saintifik 2,975.1 3,277.1 2,469.0 -9.2 20.5 

Bijih Logam dan Serpihan 
Logam 2,869.0 2,159.8 1,477.9 32.8 94.1 

Barangan Makanan Diproses 2,634.7 2,981.2 2,516.6 -11.6 4.7 

 
 
 
 

JADUAL 5: SUMBER UTAMA IMPORT (JANUARI 2026) 

Sumber Jan 
2026p 

Dis  
2025p 

Jan 
2025p 

Perubahan 
m-o-m 

Perubahan 
y-o-y 

RM Juta RM Juta RM Juta % % 

Jumlah Import 125,504.9 130,708.2 119,155.1 -4.0 5.3 

China 33,060.5 34,918.5 28,108.5 -5.3 17.6 

Singapura 14,429.0 12,624.0 12,884.1 14.3 12.0 

Taiwan 12,885.8 11,890.2 14,917.1 8.4 -13.6 

AS 8,523.0 8,969.6 11,217.9 -5.0 -24.0 

Jepun  5,323.7 6,713.2 5,006.8 -20.7 6.3 

Thailand 5,120.1 5,311.6 3,579.8 -3.6 43.0 

ROK 4,885.4 5,972.2 5,072.6 -18.2 -3.7 

Indonesia  4,652.1 6,040.7 5,168.8 -23.0 -10.0 

Viet Nam 3,130.1 4,421.8 2,521.7 -29.2 24.1 

Australia 2,718.4 2,521.5 2,178.2 7.8 24.8 

 
Sumber: Jabatan Perangkaan, Malaysia  
Disediakan oleh: MATRADE 
 
Nota:   
p – data provisional 

 CARTA 1: PERDAGANGAN LUAR MALAYSIA BULANAN, 2020 – JANUARI 2026# 

 

Import

Eksport 146.87 

125.50 

Imbangan Perdagangan 21.37 

Jumlah Perdagangan

272.37

